
Ed. 599. Frumvarp til laga fl 78. mál]
um Félagsmálaskóla alþýðu.

(Eftir 2. umr. í Ed. 27.mars.)

Samhljóða þskj. 305 með þessum breytingum:

2. gr. hljóðar svo:
Félagsmálaskóli alþýðu skal veita fræðslu um sögu, starf og stjórn stéttar-

félaga, baráttu þeirra fyrir bættum lifskjörum alþýðustéttanna, um hagsmunasam-
tök atvinnurekenda, starfshætti þeirra og markmið, svo og um almenna þjóðfélags-
fræði og meginatriði islenskrar félagsmálalöggjafar og um hagfræðileg efni.

Enn fremur skal kenna almennar fundarreglur, fundarstjórn, undirstöðuatriði
bókfærslu, einkum að þvi er varðar bókhald sjóða og fjárgæslu verkalýðsfélaga.

Leggja skal áherslu á að þjálfa nemendur i að setja fram hugsanir sinar skipu-
lega í ræðu og riti og gera þá færa um að taka að sér félagsleg leiðbeinenda- og
kennslustörf í þágu verkalýðshreyfingarinnar.

Heimilt er að veita fræðslu um íslenska tungu og bókmenntir og kenna tvö
eða fleiri tungumál eftir vali nemenda.

Nánari ákvæði um námsefni skulu sett í reglum, sem skólanefnd og skóla-
stjóri setja í samráði við kennara skólans og félagsmálaráðherra staðfestir.

4. gr. hljóðar svo:
Skilyrði fyrir skólavist eru þau, að nemendur séu fullra 16 ára og séu félagar

í stéttarfélagi.
Heimilt er að setja það skilyrði fyrir þátttöku i námskeiði, að nemandi hafi

lokið þátttöku i öðru nánar tilteknu námskeiði í skólanum.


